
					ਇਹ ਸਫ਼ਾ ਪ੍ਰਮਾਣਿਤ ਹੈ


ਬੇਲੀ ਜਿਤ ਘਰ ਤੇਰਾ ਫੇਰ ਹੋਇਆ।

ਓਹ ਜਲ ਥਲ ਮਾਟੀ ਢੇਰ ਹੋਇਆਂ

ਤਨ ਰਾਖ ਉਡੀ ਨਾ ਦੇਰ ਹੋਇਆ।

ਪਹਿਲਾਂ ਇਸ਼ਕ ਰੱਬ ਤੋਂ ਆਇਆ ਹੈ।

ਤੂੰ ਆਇਆ....



ਜਕੜੀਏ ਸਿਰ ਕਲਵੜ੍ਰ ਚਲਾਇਓ ਈ। 

ਯੂਸਫ ਹੱਦੇ-ਹੱਦ ਵਿਕਾਇਓ ਈ। 

ਇਬਰਾਹੀਮ ਚਿਖਾ ਵਿੱਚ ਪਾਇਓ ਈ। 

ਤੂੰ ਕੌਣ ਕਿਆ ਲੈ ਆਇਆ ਹੈ। 

ਤੂੰ ਆਇਆ....



ਇਕਨਾ ਦੇ ਪੇਸ਼ ਲੁਹਾਈਦਾ। 

ਇੱਕ ਆਰਿਆਂ ਨਾਲ ਚਿਰਾਈਦਾ।

ਇੱਕ ਸੂਲੀ ਚਾਇ ਦਿਵਾਈ ਦਾ 

ਕਰ ਕਿਸ ਗਲ ਦਾ ਸਧਰਾਇਆ ਏ 

ਤੂੰ ਆਇਆ....



ਬੁਲ੍ਹਾ ਸੌਹ ਦੇ ਕਾਰਨ ਕਰ। 

ਤਨ ਭੱਠੀ ਇਹ ਮਨ ਆਹਰਨ ਕਰ। 

ਵਿੱਚ ਦਿਲ ਦੇ ਲੋਹਾ ਮਾਰਨ ਕਰ। 

ਲੁਹਾਰਾ ਕਿਉਂ ਅਟਕਾਇਆ ਹੈ। 

ਤੂੰ ਆਇਆ ਹੈ ਮੈਂ ਪਾਇਆ ਹੈ। 

ਤੂੰ ਆਇਆ....







ਤੂੰ ਕਿਧਰੋਂ ਆਇਆ ਕਿੱਧਰ ਜਾਣਾ







ਤੂੰ ਕਿਧਰੋਂ ਆਇਆ ਕਿੱਧਰ ਜਾਣਾ 

ਆਪਣਾ ਦੱਸ ਟਿਕਾਣਾ।

